UDALAREN OSOKO BILKURA
Bilkuraren akta

Ohiko bilkura
Data: 2020ko otsailaren 12a, asteazkena.
Ordua: 20:00.

2020ko martxoaren 11ko bilkuran, akta onetsi zenean, egin ziren oharrak biltzen ditu.

Oyon-Oiongo udaletxeko bilkuren aretoan, Eduardo Terroba Cabezon (EAJ-PNV)
alkate-udalburu jauna bilkuraren buru dela, honako zinegotzi jaun-andre hauek elkartu dira
Udalbatzaren osoko bilkura egiteko: Conchi Villanueva Gutiérrez (EAJ-PNV), Idoia Eslava
Guillerna (EAJ-PNV), José Antonio Tarragona Elejalde (EAJ-PNV), Jos¢ Manuel Villanueva
Gutiérrez (EH Bildu Oion), Borja Duque Sdenz (EH Bildu Oion), Manuel Gamarra Lopez-Brea
(PSE-EE PSOE) eta Daniel Salvador Adan (zinegotzi ez-atxikia).

Bilkura eratu den unean bertan ez zeuden zinegotziak: Hilario Fernandez Ruiz (PSE-EE PSOE)
(familia arrazoiengatik) eta Eduardo Inclan Gil (PP).

Saioa aldez aurretik eta arauzko publizitatearekin deitu da, eta honako hau izan da gai-zerrenda:

Gai-zerrenda

1. Onartzea 2020ko urtarrilaren 15eko ohiko bilkuraren akta.

2. Alkatetzaren dekretuak eta ebazpenak.

3. Kultura, Turismo, Ospakizun, Obra eta Zerbitzu Batzordea.

4. Gazteria, Hezkuntza eta Kirol Batzordea.

4.1. Eraikin  urdinaren  erabilera  lagatzea @~ Fondo  Formaciéon  Euskadi  SLLri,
profesionaltasun-ziurtagiriak lortzeko ikastaroak emateko.

5. Euskara eta Gizarte Ongizate Batzordea.

5.1. Guardia-Arabako Errioxako Kuadrillako Emakumeen eta Gizonen Berdintasunerako III.
Plana.

6. Ekonomia, Ogasun eta Enplegu eta Hirigintza Batzordea.

6.1. Erregistro Zibilei buruzko EAJ-PNV taldearen mozioa eta EH Bildu Oion taldearen
zuzenketa.

6.2. EH Bildu Oion taldearen mozioa ustelkeria jazartzeko beharrezkoak diren tresna
instituzional independenteak sortzeari eta martxan jartzeari buruz eta EAJ-PNV taldearen
zuzenketa.

AzKken puntua) Galde-eskeak.

Bilkuraren izaerarekin eta eguneko gai-zerrendarekin bat etorriz, eta gaiak jorratu eta bozkatu
ostean, honako erabaki hauek hartu dira:

1. Onartzea 2020ko urtarrilaren 15eko ohiko bilkuraren akta.

Hau erabaki da:
1) Onartzea 2020ko urtarrilaren 15eko ohiko bilkuraren akta.

Aldeko 8 (zortzi) boto: Eduardo Terroba Cabezon (EAJ-PNV), Conchi Villanueva Gutiérrez
(EAJ-PNV), Idoia Eslava Guillerna (EAJ-PNV), José Antonio Tarragona Elejalde (EAJ-PNV),
José Manuel Villanueva Gutiérrez (EH Bildu Oion), Borja Duque Saenz (EH Bildu Oion),
Manuel Gamarra Lopez-Brea (PSE-EE PSOE) eta Daniel Salvador Adan (zinegotzi ez-atxikia).

2. Alkatetzaren dekretuak eta ebazpenak.

Idazkariak, alkate-udalburuak hala eskatuta, Alkatetzaren dekretu eta ebazpenen berri eman du,
zehazki aurreko ohiko bilkuratik aurrera emandakoen berri: 4/2020 eta 18/2020 bitartekoak.

Bertaratuak jakinaren gainean geratu dira.

3. Kultura, Turismo, Ospakizun, Obra eta Zerbitzu Batzordea.
4. Gazteria, Hezkuntza eta Kirol Batzordea.

4.1. Eraikin urdinaren erabilera lagatzea Fondo Formacion Euskadi SLLri,
profesionaltasun-ziurtagiria lortzeko ikastaroak emateko.

Aurrekariak:

1. Oyoén-Oiongo Udalak 1999ko urriaren 29ko bilkuran erabaki zuen Arabako Errioxako
Kuadrillari eraikin urdina erabiltzeko baimena ematea, lanbide-heziketako zentro
okupazionaleko jarduerak gauzatzeko (beheko solairua erabilera partekatuarekin eta
erdisotoko solairua erabilera esklusiboarekin).

2. Oyon-Oiongo Udalak 2017ko otsailaren 15eko bilkuran erabaki zuen Fondo Formacion
Euskadi SLLri esleitzea eraikin urdinaren lanbide-heziketako zentro okupazionaleko
jarduerak gauzatzeko solairua (beheko solairua erabilera partekatuarekin eta erdisotoko
solairua erabilera esklusiboarekin), eraikin urdina Foru pasealekuan dago eta esleipena
3 urtekoa izango da; bertan, adierazitako profesionaltasun-ziurtagiriak emateko;
Lanbidek ziurtagiri bakoitzari dagokion titulazioaren homologazioa egingo du.

3. Oyo6n-Oiongo Udalak wuste du interesgarria izan daitekeela eraikin urdinean
prestakuntza-ikastaroak ematea hainbat profesionaltasun-ziurtagiri lortzeko, uste
duelako horrek ikastaroak egingo dituzten Oyon-Oiongo bizilagunen enplegagarritasuna
hobetu dezakeela.

4. Urtarrilaren 18ko 34/2008 Errege Dekretuak araututako profesionaltasun-ziurtagiriak
lan-administrazioaren  alorreko  Estatuko  katalogoaren lanbide-kualifikazioen
akreditazio tresna ofiziala dira. Horietan jasotzen dira lan-jarduera bat gauzatzeko
gaitasun-profesional guztiak; horiek produkzio-sisteman identifikatu daitezke horrek
jarduketa-profesionala erregulatu gabe. Ofizialak dira eta Espainiako Estatu osoan balio
dute; Estatuko Enplegu Zerbitzu Publikoak (SEPE) ematen ditu, autonomia-
erkidegoetako organo eskudunekin batera.

5. Fondo Formacion Euskadi SLL Lanbideren egiaztagiria duen prestakuntza zentroa da,
besteak beste, adierazitako profesionaltasun-ziurtagiriak emateko, baina beharrezkoa da
ikastaroa ematen den tokia Lanbidek baimentzea. Eraikin urdinean ikastaroak emateko
baimena lortzeko, Fondo Formacion Fuskadi SLLri instalazioak laga behar zaizkio,
homologatutako heziketa-zentro gisa.

6. Honako profesionaltasun-ziurtagiri hauek eman ahalko dira:

a. Sare elektrikoak muntatzeko eragiketa osagarriak (1214/2009 ED, uztailaren
17koa)
b. Behe-tentsioko instalazio elektrikoak muntatzea eta mantentzea (683/2011 ED,
maiatzaren 13koa)

Nazioarteko salerosketa eta marketina (1522/2011 ED, urriaren 31koa)

Merkataritzako jarduera osagarriak (1694/2011 ED, azaroaren 18koa)

e. Mendeko pertsonei gizarte-erakundeetan gizarte- eta osasun-arreta ematea
(625/2013 ED, abuztuaren 2koa)

f. (berria) Eraikinetan eta lokaletan gainazalak eta altzariak garbitzea (1. maila)

g. (berria) Merkataritzako jarduera osagarriak (1. maila)

7.

8.

9.

Lanbidek ikastaroak homologatzeko, aurretiaz Lanbideko teknikariek bisita egin
beharko dute Oyon-Oiongo Udalaren instalazioetan, eraikin urdina egokia den
egiaztatzeko Fondo Formacion Euskadi SLLk 3 urtez erabiltzeko. Eraikin urdina
homologatu ahal izango da.

Administrazio Publikoetako Espazioen Ondareari buruzko azaroaren 4ko 33/2003
Legearen 89. artikuluak administrazio-zerbitzuetarako beharrezkoak ez diren espazioak
marjinalki ustiatzea ahalbidetzen du, hala nola Udalak enplegu eremutik sustatzen
dituen hezkuntza eta prestakuntza beharretara zuzendutakoak, zeinak, gainera,
herritarrei mesede egiten dieten, enplegu bilaketa bultzatzen baitute.

Ekonomia eta Ogasun Batzordean egindako proposamena.

Hau erabaki da:

1.

Baimentzea Fondo Formacion Fuskadi SLLri lagatzea eraikin urdinaren
lanbide-heziketako zentro okupazionaleko jarduerak gauzatzeko solairuak (beheko
solairua erabilera partekatuarekin eta erdisotoko solairua erabilera esklusiboarekin),
eraikin urdina Foru pasealekuan dago eta lagapena, gutxienez, 3 urtekoa izango da,
adierazitako profesionaltasun-ziurtagiriak emateko; Lanbidek ziurtagiri bakoitzari
dagokion titulazioaren homologazioa egingo du.

Erabilera-lagapen hau adierazitako profesionaltasun-ziurtagiriak emateko egin da;
Lanbidek ziurtagiri bakoitzari dagokion titulazioaren homologazioa egingo du.
Lagapenak lagapen-hartzaileari baimena ematen dio Oyon-Oiongo Udalak sustatutako
beste prestakuntza-jarduera batzuk egiteko, horien esleipenduna Fondo Formacion
Euskadi SLL bada.

Erabilera-lagapena Oyon-Oiongo Udalak adostu ditzakeen beste erabilera batzuekin
uztartu beharko da; erabilera-lagapenak haien artean uztartu beharko dira.

Fondo Formacion Euskadi SLLk ezin izango du lagatako instalazioetan beste edozein
jarduera gauzatu Oyo6n-Oiongo Udalaren berariazko baimenik gabe. Baldintza hori
haustea hitzarmen hau indargabetzeko arrazoia da. Hori guztia inolako
kontraprestaziorik gabe.

Erabilera lagatzeko erabaki honen berri ematea Fondo Formacion Euskadi SLLri,
Lanbideri eta Arabako Errioxako Kuadrillari.

Aldeko 8 (zortzi) boto: Eduardo Terroba Cabezén (EAJ-PNV), Conchi Villanueva Gutiérrez
(EAJ-PNV), Idoia Eslava Guillerna (EAJ-PNV), José Antonio Tarragona Elejalde (EAJ-PNV),
José Manuel Villanueva Gutiérrez (EH Bildu Oion), Borja Duque Saenz (EH Bildu Oion),
Manuel Gamarra Lopez-Brea (PSE-EE PSOE) eta Daniel Salvador Adén (zinegotzi ez-atxikia).

Villanueva Gutiérrez jauna: Prestakuntza etorkizuna da, baina ez zait ongi iruditzen DBHko
ikasleek bainugela partekatu behar izatea ikastaroetako ikasleekin.

Alkate jauna: Desgaitasunen bat duten pertsonek erabiltzeko komunetako batean
larrialdi-mekanismoa gaitu behar da...

5. Euskara eta Gizarte Ongizate Batzordea.

5.1. Guardia-Arabako Errioxako Kuadrillako Emakumeen eta Gizonen
Berdintasunerako III. Plana
Aurrekariak:

1) Guardia-Arabako Errioxako Kuadrillako Emakumeen eta Gizonen Berdintasunerako III.

Plana 2020ko urtarrilaren 19an entregatu zitzaion Udalbatzari.

2) Informazio Batzorde batean egindako proposamena.

Hau erabaki da:

1) Onartzea Guardia-Arabako Errioxako Kuadrillako Emakumeen eta Gizonen
Berdintasunerako III. Plana.

2) Planean jasotako konpromiso politikoak hartzea; hauek dira:

a. Gobernantza ona.

b. I ardatza: emakumeen ahalduntzea .

c. II. ardatza: ekonomiak eta gizarte antolaketa eraldatzea, eskubideak
bermatzeko.

d. III. ardatza: emakumeen aurkako indarkeriarik eta bestelako indarkeria
sexistarik gabeko bizitzak.

3) 2020 ekitaldiko ohiko aurrekontu orokorreko aurrekontu-partida bat diruz hornitzeko
konpromisoa hartzea, zehazki, 8.000 euro bideratzea Guardia-Arabako Errioxako
Kuadrillako Emakumeen eta Gizonen Berdintasunerako III. Planeko tokiko-jarduerak
gauzatzeko.

Aldeko 8 (zortzi) boto: Eduardo Terroba Cabezon (EAJ-PNV), Conchi Villanueva Gutiérrez
(EAJ-PNV), Idoia Eslava Guillerna (EAJ-PNV), José Antonio Tarragona Elejalde (EAJ-PNV),
José¢ Manuel Villanueva Gutiérrez (EH Bildu Oion), Borja Duque Saenz (EH Bildu Oion),
Manuel Gamarra Lopez-Brea (PSE-EE PSOE) eta Daniel Salvador Adan (zinegotzi ez-atxikia).

6. Ekonomia, Ogasun, Enplegu eta Hirigintza Batzordea.

6.1.Erregistro zibilei buruzko EAJ-PNV taldearen mozioa eta EH Bildu Oion
taldearen zuzenketa.

Alkate jaunak EAJ-PNV taldearen erregistro zibilen inguruko mozioa irakurri du.

Villanueva jauna: EAJ-PNVren mozioa eta horren zuzenketa antzekoak dira; mozioa
anbiguoagoa dela uste dugu. Halaber, ohartarazi nahi dugu akatsen bat dagoela zuzenketan:
“bere gain har dezala” esan beharrean “eska dezala” esan beharko luke.

Villanueva jaunak mozioaren zuzenketa arrazoitu du. Errege Lege Dekretua oso arau zabala da
eta 20. artikuluan aipatzen ditu erregistro zibilak.

Villanueva jaunak irakurri egin du erregistro zibilei buruzko EAJ-PNVren mozioari egindako
zuzenketa:

1. Oyo6n-Oiongo Udalak adierazi du uztailaren 14ko Hazkunderako, Lehiakortasunerako
eta Eraginkortasunerako Premiazko Neurriak onartzen dituen 8/2014 Errege Lege
Dekretuaren aurka dagoela, eta eskatzen du Erregistro Zibilari eragiten dioten neurriak
eraginik gabe uzteko.

2. Oyo6n-Oiongo Udalak aldarrikatzen du Erregistro Zibila publikoa, doakoa eta
kalitatezkoa izan behar dela, eta egun dituen bulego guztiak mantendu behar dituela.
Horretarako, Eusko Jaurlaritzari eskatzen dio bere eskumen propio gisa har ditzan
Erregistro Zibilaren funtzioak eta kudeaketa doakoa, modernoa, herritarrenganako
hurbila eta publikoa izan dadila.

3. Oyo6n-Oiongo Udalak Eusko Jaurlaritzari eta Espainiako Gobernuari eskatzen die
dagozkion kudeaketak egin ditzatela aurreko puntuan onartutakoa lortzeko beharrezko
gaikuntza edo eskumena eskuratzeko.

4. Oyon-Oiongo Udala Erregistro Zibilaren eta Justizia-administrazioa pribatizatzeko
edonolako prozeduraren aurka dago.

5. Mozio hau Eusko Jaurlaritzari eta Espainiako Gobernuari jakinaraziko zaie.

Salvador jauna: Nire taldeak adierazi dit mozioa eta zuzenketa egokiak direla, eta bien alde
egingo dugu.

Gamarra jauna: Nik bien alde egingo dut.

EH Bildu Oionek EAJ-PNVren Erregistro Zibilari buruzko mozioari egindako zuzenketa
bozkatu da. Zuzenketa onartzekotan, mozioa indargabetuko litzateke eta ez litzateke hori
bera bozkatuko.

Aldeko 4 (lau) boto: José Manuel Villanueva Gutiérrez (EH Bildu Oion), Borja Duque
Saenz (EH Bildu Oion), Manuel Gamarra Lopez-Brea (PSE-EE PSOE) eta Daniel Salvador
Adan (zinegotzi ez-atxikia).

Aurkako 4 (lau) boto: Eduardo Terroba Cabezon (EAJ-PNV), Conchi Villanueva Gutiérrez
(EAJ-PNV), Idoia Eslava Guillerna (EAJ-PNV) eta José Antonio Tarragona Elejalde
(EAJ-PNV).

Bozketaren emaitza berdinketa izan da; beraz, bozketa errepikatu da, baina emaitza berbera izan
da. Berdinketa egon denez, bozketa alkate-udalburuaren kalitateko botoaren bidez ebatzi da: ez
da zuzenketa onartu.

Bozkatu egin da erregistro zibilei buruzko EAJ-PNV taldearen mozioa.

Aldeko 6 (sei) boto: Eduardo Terroba Cabezon (EAJ-PNV), Conchi Villanueva Gutiérrez
(EAJ-PNV), Idoia Eslava Guillerna (EAJ-PNV), José Antonio Tarragona Elejalde (EAJ-PNV),
Manuel Gamarra Lopez-Brea (PSE-EE PSOE) eta Daniel Salvador Adan (zinegotzi ez-atxikia).
Aurkako 2 (bi) boto: José Manuel Villanueva Gutiérrez (EH Bildu Oion) eta Borja Duque Saenz
(EH Bildu Oion).

Mozioa onartu da. Onartutako mozioaren testu osoa jaso da, hitzez hitz:

“Datorren 2020ko ekainaren 30ean Erregistro Zibilen 20/2011 Legea indarrean sartuko da.

Lege horretan aurreikusten da udalerri ertain eta txikietako erregistro zibilak ixtea, eta,
ondorioz, Oyon-Oionetik kanpo eramango dira 1817. urtetik jasotzen diren jaiotza-, ezkontza-
eta heriotza-liburuak.

Oydn-Oiongo pertsononganako kaltea agerikoa da hurbileko eta zuzeneko arreta duen zerbitzu
bat galduko dugulako; hori galtzen badugu, beste baliabide batzuetara jo beharko dugu egun
gure herrian dauden dokumentu ofizialetarako sarbidea izateko.

Hori dela eta, EAJ-PNV udal-taldeak honako mozio hau aurkeztu du:

1. Oyo6n-Oiongo Udalbatza uztailaren 4ko 8/2014 Errege Lege Dekretuaren aurka dago.
Oyon-Oiongo Udalak uste du beharrezkoa dela Erregistro Zibila egungo Erregistro
Zibileko bulegoetan kudeatzen jarraitzea eta zerbitzu hori herritarrentzat publikoa eta
doakoa izaten jarraitzea.

3. Oyo6n-Oiongo Udalbatzak Espainiako Gobernuari eskatzen dio Erregistro Publikoen
alorrean (149.1.8 CE) duen eskumena Eusko Jaurlaritzari eskuordetzeko.

4. Oyo6n-Oiongo Udalak mozio hau bidaliko du Espainiako Gobernuaren ordezkaritzara
eta Espainiako Justizia Ministeriora”.

6.2. EH Bildu Oion taldearen mozioa ustelkeria jazartzeko beharrezkoak diren tresna
instituzional independenteak sortzeari eta martxan jartzeari buruz, eta EAJ PNV
taldearen zuzenketa.

Villanueva Gutiérrez jaunak EH Bildu Oion taldearen mozioa irakurri du; hau dio, hitzez hitz:

2018ko irailean, Jardunbide egokien aldeko eta ustelkeriaren kontrako bulegoa sortzeko
Lege-proposamena erregistratu zen Eusko Legebiltzarrean.

Nahiz eta Euskal Autonomia Erkidegoko Gobernuak hori izapidetzearen aldeko txosten bat
bidali zion 2019ko urriaren 23ko Gobernu Kontseiluari, hiru foru aldundiak, EAJ-PNVren
gobernupean, hori izapidetzea ekiditen saiatu ziren, Ebazpen Batzordearen bidez jarritako
errekurtso banaren bitartez; horiek 2019ko martxoan onartu zituzten.

2019ko ekainean, Ebazpen Batzordeak aurkeztutako errekurtsoen inguruko erabakia argitaratu
zuen eta lege-proposamena Legebiltzarrera eraman zuen berriro ere, zehazki, Erakunde,
Segurtasun eta Gobernantza Publikoaren Batzordera. Geroztik, lege-proposamena blokeatuta
egon da EAJ-PNV buru duen batzorde horretan, izapidetzea berriro aktibatzeko urratsik eman
gabe.

Gure inguruan ustelkeriaren aurkako azken zigorren larritasunak sortutako alarma sozialaren
aurrecan eta Euskal Autonomia Erkidegoko esparru instituzionalean ustelkeriari eta praktika
txarrei aurre egiteko mekanismo independente eta eraginkorrak ezartzearen aldeko apatiaren
aurrean, EH Bildu udal-taldeak honako adostasun-puntu hauek aurkeztu dizkio Oyo6n-Oiongo
Udalbatzari, eztabaidatu eta onartzeko:

1. Oyo6n-Oiongo Udalbatzak Eusko Legebiltzarrari eskatzen dio Jardunbide egokien
aldeko eta ustelkeriaren kontrako bulegoa sortzeko lege-proposamenaren izapidetzea
azkartu dezan eta ez dezan atzeratu, aipatutako legea onartua izan dadin XI. legealdi
hau amaitu aurretik.

2. Oyon-Oiongo Udalbatzak eskatzen du Euskal Autonomia Erkidegoko Ustelkeriaren
Aurkako Fiskaltza sortzeko. Era berean, Eusko Jaurlaritzako Lan eta Justizia Sailari
eskatzen dio aipatutako Delitu Ekonomikoen Fiskaltzari hornitu diezazkion baliabide
material eta giza-baliabide nahikoak, ustelkeria kasuak modu eraginkorrean aztertzeko,
bere funtzioak hobeto bete ahal izateko eta diru publikoa gaizki eta legez kontra
erabiltzearen aurka borrokatzeko.

3. Oyo6n-Oiongo Udalbatzak Eusko Jaurlaritzari eskatzen dio Ertzaintzan ustelkeriaren
aurkako unitate espezializatua sortzeko; izan ere, Fusko Legebiltzarrak 2019ko
otsailaren 28ko osoko bilkuran onartu zuen berehala handituko zirela Ertzaintzak
ustelkeria delituen aurka egiteko eskainitako baliabide materialak eta giza-baliabideak;
eta haien ikerketara bideratutako agente kopurua handitzea, beharrezko prestakuntza eta
kualifikazioarekin.

4. Mozio hau Euskal Autonomia Erkidegoko Gobernuari eta Legebiltzarrari bidaliko zaie,
baita Lan, Justizia eta Segurtasun Sailei ere.

Alkate jaunak irakurri du EH Bilduren mozioari EAJ-PNVk aurkeztutako zuzenketa. Mozioa
ustelkeria jazartzeko beharrezkoak diren tresna instituzionalak sortzeari eta martxan jartzeari
buruzkoa da. Ondoren, EH Bildu Oion taldearen mozioaren puntuei aurka egin die.

1. puntuari dagokionez. Eusko Legebiltzarrak EH Bilduk bere egunean aurkeztutako
ekimenaren lana berriro hartu du Ebazpen Batzordeak egindako irizpenaren ostean. Hori dela
eta, ekimenak aurkezpenean ezarritako prozedurari jarraitzen dio eta ekimenak berak ezarriko
ditu gaiaren inguruan erabakitzeko urratsak eta epeak.

2. puntuan defendatzen dugu Eusko Jaurlaritzako Justizia eta Lan Sailak Euskal Herriko
Fiskaltzaren Bulegoari laguntzen jarraitzea bere lana aurrera eramateko aukera ematen duten
baliabide materialekin eta giza-baliabideekin. Ez da beharrezkoa EH Bilduk eskatzea,
dagoeneko egiten da.

3. puntuari dagokionez, Eusko Jaurlaritzako Segurtasun Sailak bidalitako erantzuna aipatu eta
irakurriko dut: Ertzaintzan, delitu ekonomikoen eta informazio-teknologien delituak Ikerkuntza
Kriminaleko eta Polizia Judizialeko Unitatearen bidez aztertzen dira.

Unitatearen barruan, delitu ekonomikoak eta informazio-teknologiak ikertzeko ataletan
esklusiboki eta behin betiko esleitutako hamalau espezialista daude. Eragile horiek dira unitate
osoaren inguruko ikerketak egiten dituztenak ekonomia eta informatika gaiei dagokienez.
Ikerkuntza ekonomikoen kasuan, espezialistak arduratzen dira dokumentuen analisiaren, datu
ekonomikoen egiaztapenaren, erregistroen Kkontsultaren, eta abarren lan teknikoaz. Gainera,
zeregin horietan eta horietatik eratorritako ikerketetan, Ikerkuntza Kriminaleko Unitate berari
atxikitako talde operatiboetako langileek laguntzen diete.

Ikerkuntza Kriminaleko eta Polizia Judizialaren Unitateari gaur egun esleitzen zaizkion
giza-baliabideak eta baliabide teknikoak nahikoa dira gure zigor arloko lan-bolumenerako.
Aurrera begira, horiek handitzeko aukera balioztatuko da, delinkuentziaren bilakaeraren
arabera; oraingoz, 2018ko memoria kriminaleko datuei eutsiko diegu.

Alkateak aurkezpena egin bitartean, Aitor Beloqui Unzurrunzaga (PP) zinegotzia sartu da
saiora.

EAJ-PNVk EH Bilduren mozioari aurkeztutako zuzenketa bozkatu da. Mozioa ustelkeria
jazartzeko beharrezkoak diren tresna instituzionalak sortzeari eta martxan jartzeari buruzkoa da.
Zuzenketa onartzekotan, mozioa indargabetuko litzateke eta ez litzateke hori bera bozkatuko.

Aldeko 4 (lau) boto: Eduardo Terroba Cabezéon (EAJ-PNV), Conchi Villanueva Gutierrez
(EAJ-PNV), Idoia Eslava Guillerna (EAJ-PNV) eta Jos¢ Antonio Tarragona Elejalde
(EAJ-PNV).

Aurkako 3 (hiru) boto: José Manuel Villanueva Gutiérrez (EH Bildu Oion), Borja Duque Séenz
(EH Bildu Oion) eta Daniel Salvador Adan (zinegotzi ez-atxikia).

2 (bi) abstentzio: Manuel Gamarra Lopez-Brea (PSE-EE PSOE) eta Aitor Beloqui
Unzurrunzaga (PP).

Zuzenketa onartu da eta mozioa indargabetu egin da. Onartutako mozioaren testu osoa jaso da,
hitzez hitz:

1.- Oyo6n-Oiongo Udalak Espainiako Gobernuari eta Eusko Jaurlaritzako Lan eta Justizia Sailari
eskatzen die lanean jarrai dezatela Fuskal Herriko Fiskaltzari delitu ekonomikoen aurkako
borrokan adituak diren langileak, batez ere, ustelkeria gaian adituak direnak, hornitzeko.
Horretarako, delitu ekonomikoetako fiskal delegatua sortzeko eskatzen da.

2.- Oyon-Oiongo Udalak Eusko Jaurlaritzako Lan eta Justizia Sailari eskatzen dio, aipatutakoa
sortu bitartean, bere eskumenen esparruan jarrai dezala Euskal Herriko Fiskaltzari bere
funtzioak hobetzeko eta diru publikoa helburu pribatuetarako modu desegokian eta legez kontra
erabiltzearen aurka borrokatzeko beharrezkoak diren baliabide materialak eta giza-baliabideak
eskaintzen.

3.- Oyon-Oiongo Udalak Eusko Jaurlaritza animatzen du Ertzaintzak ustelkeria delituak
jazartzeko egiten duen lanaren alde egiten jarraitzera, agenteei prestakuntza eta baliabide
tekniko eta materialak eskainiz, arlo horretan egindako lanaren eraginkortasunean aurrerapenak
lor ditzaten.

Salvador jauna: Nire botoa azaldu nahi dut. "Oion Si se Puede" taldea mozioaren eta horren
zuzenketaren alde dago, baina ustelkeriaren aurka borrokatzeko sinesgarria izango da soilik
arazo horiek beren presentziarekin detektatzen eta kontrolatzen dituztenek prozesu hori gidatzen
badute; gaur egun arte, ez dute gidatze-lan hori egin. Gogoan ditugu klientelismoa, finantzaketa
publikoko enpleguan egin diren bidegabeko esleipenak, enpresa publikoetako kontratazio
irregularra, lizitazioa saihesteko kontratu-prozedura, gardentasun eza, herritarren parte hartzeari
uko egitea, gardentasun-legeak ez betetzea eta udal-aurrekontuak epez kanpo aurkezteak
dakarren behin eta berriz errepikatutako ez-betetzea.

Beloqui jaunak ez du ezer esan nahi.

Gamarra jaunak ez du ezer esan nahi.

Villanueva jauna: Dena dago egiteko. Ez dugu ulertzen onartutako zuzenketak zergatik hitz
egiten duen bere 2. puntuan jarraitzeari buruz.

Azken puntua) Galde-eskeak.
Duque Saenz jaunak Irribarria kaleko bankuak jartzearen inguruan galdetu du.

Alkate jauna: Gu ere harritu ginen hasieran, baina irisgarritasun-arauek galarazi egiten digute
fatxadara itsatsitako elementuak jartzea. Irisgarritasun-eragozpenak marjina berean kokatzen dira:
kale-argiak, paperontziak, seinaleak, bankuak. Ez da burutazio edo kapritxo bat izan. Galdetu barik
kexatu egin diren pertsona batzuen jarrerak min egiten dit. Jendeari gustatzen ez bazaizkio,
kenduko ditugu. Hori dela eta, ez da zuhaitzik jarri kale horretan, alegia, 2 metroko espaloiak
xingolaztatzeko eskakizuna dela eta.

Alkate jauna: Salvador zinegotzi jaunak 2020ko otsailaren 11n idatziz aurkeztutako galderei
dagokienez.

1. galdera, Hezkuntzako mahaiari buruzkoa.

Mahaia osatu egin zen 2019ko azaroaren 13ko 6.1 gaian hartutako erabakian oinarrituta;
horretan, eskola segregazioaren arazoari aurre egiteko erakunde-mahai bat osatzea onartu zen.
Aginduak egoeraren azterketa bat egitea, neurri zehatzak hartzea, ekintzen egutegia sortzea eta
horren eraginkortasuna ebaluatzea ziren. Udalbatzaren erabakiak ez du ezer ezartzen mahaiaren
osaera espezifikoari buruz. Gure proposamena da mahaia bi ikastetxeetako zuzendaritzek
osatzea, baita bi IGEen presidentetzek eta Udaleko hezkuntzako zinegotziak ere.

Eskaera ez zaio Hezkuntza ordezkariari egin, beldur naiz ez duen parte hartuko. Mahaia lanean
ari da. Mahaiak aldi berean bi zentroetarako egindako eskaerak lantzeko helburua du.

Zentro bakoitzari dagozkion eskaerak zentro bakoitzak landuko ditu. Proposamen eta erantzun
zehatzen berri emango dugu. Gure nahia da proposamenak onuragarriak izatea Oyon-Oiongo
ikasle guztientzat.

2. galdera, 2019ko aurrekontuetan exekutatutako kontratazio-prozedurei buruzkoa.

Galdera horri hurrengo ohiko bilkuran erantzungo zaio; izan ere, galdera orokorra denez, ohiko
eragiketen 100 aurrekontu-partida baino gehiago aztertu behar dira horretarako.

Villanueva jauna: 2020ko aurrekontuen onarpena ohiko edo ezohiko saio batean landuko da?
Alkate jauna: Zuzenketak aurkezteko epea 2020ko otsailaren 17an, astelehenean, amaituko da,
14:00etan. Zuzenketen kopuruaren eta horien ebaluazioaren arabera, ohiko edo ezohiko saioa
egingo da. Nire ustez, onena martxoko ohiko saioan sartzea izango da.

Salvador jauna: 4 egun gehiago luzatu ahal izango zenuke epea zuzenketak aurkezteko.

Alkate jauna: Egutegia osoko bilkura batean adostu zen...

Jorratzeko gai gehiagorik ez dagoenez, udalburu jaunak amaitutzat eman du bilkura 21:55ean
(bilkura 20:00etan hasi zen), eta nik, idazkariak, guztiaren fede ematen dut.

Oydn-Oionen, 2020ko otsailaren 26an.
Udaleko idazkaria:

O.E. Alkatetza.

